
 ᐊᕕᑦᑐᖅᓯᒪᓂᖓ ᐲ ᔅᑐᕋᑉᑕᑰᑲᔅ (ᔩᐲᐊᔅ) 
 
 
ᑭᓲᖕᒪᑦ ᐊᕕᑦᑐᖅᓯᒪᓂᖓ ᐲ ᔅᑐᕋᑉᑕᑰᑲᔅ (ᔩᐲᐊᔅ)? 

ᐊᕕᑦᑐᖅᓯᒪᓂᖓ ᐲ ᔅᑐᕋᑉᑕᑰᑲᔅ (ᔩᐲᐊᔅ) ᖁᐱᕐᕈᐊᕐᔫᔪᖅ ᐋᓐᓂᐊᖅᑖᕈᑕᐅᔪᓐᓇᖅᑐᒻᒪᕆᐅᓪᓗᓂ ᓇᔾᔨᔪᓄᑦ, ᐃᓐᓇᕐᓄᑦ ᐊᒻᒪ 
ᓴᙲᑦᑐᓂᑦ ᐊᓐᓇᐅᒪᔾᔪᑎᓖᑦ, ᐊᒻᒪ ᐃᓅᓯᕐᒧᑦ-ᐊᑦᑕᕐᓇᓪᓚᕆᔾᔪᑎᐅᔪᓐᓇᖅᑐᖅ ᐋᓐᓂᐊᓄᑦ ᐃᓅᕋᑖᖅᑐᓄᑦ. 

ᖃᓄᖅ ᓯᐊᒻᒪᒃᐸᓪᓕᐊᓲᖑᒻᒪᑦ? 
ᑕᐃᒃᑯᐊᓕᒫᖑᙱᑦᑐᑦ ᔩᐲᐊᔅ ᖁᐱᕐᕈᐊᕐᔪᖏᓐᓂᑦ ᐱᓯᒪᑦᑎᔪᑦ ᐋᓐᓂᐊᓕᓲᑦ. ᐃᓐᓇᕐᒥᑦ, ᔩᐲᐊᔅ ᓇᓂᔭᐅᔪᓐᓇᖅᑐᖅ ᐊᓇᖓᓂ, 
ᓇᑲᓱᖓᓂ ᐃᒡᒋᐊᖓᓂᓪᓘᓐᓃᑦ. ᔩᐲᐊᔅ ᐊᐃᑦᑑᑕᐅᒐᔪᙱᑦᑐᖅ ᐃᓄᖕᒥᑦ ᐃᓄᖕᒧᑦ ᐊᒃᑐᐊᓂᒃᑯᑦ. ᓄᑕᕋᓛᖅ ᐋᓐᓂᐊᖅᑖᒐᔪᓲᖅ 
ᐃᕐᓂᐊᕆᔭᐅᓚᐅᙱᓐᓂᖓᓂ ᐅᕝᕙᓘᓐᓃᑦ ᐃᕐᓂᐊᕆᔭᐅᕙᓪᓕᐊᑎᓪᓗᓂ. 

 

ᑭᓇ ᐊᑦᑕᕐᓇᖅᑐᒦᑉᐸ? 
ᓄᑕᕋᓛᖅ ᐊᑦᑕᕐᓇᖅᑐᒦᓐᓂᖅᓴᐅᑐᐃᓐᓇᕆᐊᓕᒃ ᔩᐲᐊᔅᖃᕐᓂᕐᒥᑦ ᐊᕐᓇᖅ ᒪᑯᓂᖓ ᐊᑐᕐᓂᑰᑉᐸᑦ: 

• ᐆᑎᕐᓇᕐᓗᓂ ᐃᕐᓂᓱᓐᓂᖓᓂ. 
• ᐊᕐᓇᐅᑉ ᐃᒪᖓ ᖄᖅᐸᑦ 18ᓄᑦ ᐃᑲᕐᕋᓄᑦ ᐃᕐᓂᓚᐅᙱᓐᓂᖓᓂ. 
• ᓄᑕᕋᓛᑉ ᐃᓅᕝᕕᒋᔭᖓ 37ᓂᑦ ᐱᓇᓱᐊᕈᓯᖃᓚᐅᙱᓐᓂᖓᓂ ᑕᐃᔭᐅᓲᖑᓪᓗᓂ ᐃᕐᓂᐊᕆᔭᐅᕝᕕᒋᙱᓗᐊᖅᑕᖓᓂ 

ᐃᕐᓂᓂᖅ. 
 

ᓇᓗᓇᐃᒃᑯᑕᖏᑦ ᑭᓲᒻᒪᑕ ᑖᔅᓱᒧᖓ ᔩᐲᐊᔅᒧᑦ? 
ᓄᑕᕋᓛᑦ ᐃᓅᔪᑦ ᔩᐲᐊᔅ-ᖃᖅᖢᑎᑦ ᐱᓇᓱᐊᕈᓯᐅᑉ ᓯᕗᓪᓕᖅᐹᖓᓂ ᓇᓗᓇᐃᒃᑯᑕᖃᓕᓲᖑᔪᑦ (ᑕᐃᔭᐅᓲᖑᓪᓗᑎᑦ “ᓱᕗᓂᐊᒍᑦ-
ᓴᖅᑭᔮᖅᑐᑦ ᐋᓐᓂᐊᖅ”), ᐊᒻᒪ ᐃᓛᓐᓂᒃᑯᑦ ᑕᖅᑭᒐᓴᐃᑦ ᐊᓂᒍᖅᓯᒪᑎᓪᓗᒋᑦ ᐃᓅᓯᒪᓕᖅᑎᓪᓗᓂ (ᑕᐃᔭᐅᓲᖑᓪᓗᓂ 
“ᑭᖑᕙᖓᔪᒥᑦ-ᓴᖅᑭᔮᖅᑐᑦ ᐋᓐᓂᐊᖅ). ᑕᑯᔭᐅᒐᔪᓐᓂᖅᐹᖑᔪᑦ ᐋᓐᓂᐊᓄᑦ ᐃᓚᒋᔭᐅᔪᑦ: 

o ᐋᓐᓂᐊᖃᕐᓂᖅ ᐊᐅᒃᑯᑦ ᑕᐃᔭᐅᓲᖑᓪᓗᓂ ᓴᑉᓯᔅᒥᑦ; 

o ᐋᓐᓂᐊᖃᕐᓂᖅ ᐃᒪᕐᒥᑦ ᖃᕋᓴᐅᓪᓗ ᖄᐹᑯᓗᐊᒍᑦ ᖃᐅᔨᒪᔭᐅᓪᓗᓂ ᖃᕋᓴᐅᑉ ᑲᕕᓯᐊ ᐃᒻᒪᒃᓯᒪᔪᖅ 

o ᐳᕙᒃᑯᑦ ᐳᓪᓕᕐᓂᖃᕐᓂᖅ ᖃᐅᔨᒪᔭᐅᓪᓗᓂ ᐳᕙᒃᑯᑦ ᓄᕙᒃᑐᖅ. 

ᖃᓄᖅ ᐱᔪᓐᓃᖅᑎᑕᐅᓲᖑᒻᒪᑦ?  
ᒪᒥᓴᐅᑎᓂᑦ ᐊᑐᖃᑦᑕᖅᑐᑦ ᐱᔪᓐᓃᑎᑦᑎᓂᕐᒥᑦ ᔩᐲᐊᔅᒥᑦ. ᐱᒻᒪᕆᐅᕗᖅ ᑖᓐᓇ ᔩᐲᐊᔅ ᖃᐅᔨᔭᐅᓵᓕᓗᓂ. ᐋᓐᓂᐊᖅᑐᓕᕆᔩᑦ 
ᓇᓗᓇᐃᖅᓯᓂᐊᖅᑐᖅ ᓇᓕᐊ ᒪᒥᓴᐅᑎ ᐊᑲᐅᓛᖑᒻᒪᖔᖅ ᐱᔪᓐᓃᑎᑦᑎᓂᕐᒧᑦ ᑖᔅᓱᒥᖓ ᔩᐲᐊᔅ ᐋᓐᓂᐊᖓᓂ.  

ᖃᓄᖅ ᔩᐲᐊᔅᑖᓂᕐᒥᑦ ᓴᐳᔾᔨᔪᓐᓇᖅᐱᑕ? 
ᑲᐴᑎᑕᖃᙱᑦᑐᖅ ᓴᐳᔾᔨᓂᕐᒥᑦ ᔩᐲᐊᔅ ᐋᓐᓂᐊᖓᓂ. ᔩᐲᐊᔅ ᐋᓐᓂᐊᖓ ᓄᑕᕋᕐᓂᑦ ᓴᐳᔾᔭᐅᔪᓐᓇᖅᑐᖅ ᐃᒫ: 

• ᓇᔾᔨᔪᑦ ᖃᐅᔨᓴᖅᑕᐅᕙᓪᓗᑎᑦ ᔩᐲᐊᔅᒧᑦ 35ᓂᑦ 37ᓄᑦ ᐱᓇᓱᐊᕈᓯᕐᓄᑦ ᓇᔾᔨᑎᓪᓗᒋᑦ. 
• ᒪᒥᓴᖅᑕᐅᓗᑎᑦ ᐊᕐᓇᐃᑦ ᖁᐱᕐᕈᐊᕐᔪᖃᖅᑐᑦ ᐃᕐᓂᓱᓕᖅᑎᓪᓗᒋᑦ. 
 


